Ғылыми кеңес қаулысы 26.03.2026 ж.

Басқарма мүшесі – академиялық мәселелер жөніндегі проректор Дәрібаев Бейімбет Серікұлының Бизнес және коммуникация жоғары мектебі мен цифрлық технологиялар және құрылыс жоғары мектебінің қазіргі жағдайы мен даму бағыттары туралы баяндамасын тыңдап, талқылай келе Ғылыми Кеңес қаулы етеді: 

1. Профессор-оқытушылар құрамының ғылыми дәрежелілік көрсеткішін (PhD, ғылым кандидаттары) мақсатты түрде арттыру үшін жас ғалымдарды докторантураға ынталандыру және сырттан жоғары білікті мамандарды тарту жоспары бекітілсін. Әсіресе «Аударма ісі», «Журналистика» және «IT технологиялар» бағыттары бойынша ғылыми кадрлар тапшылығын жою қамтамасыз етілсін (Жауаптылар: Кафедра меңгерушілері, Ғылыми кадрларды даярлау және аттестаттау орталығының басшысы, Персоналды дамытуды сүйемелдеу бөлімінің басшысы, Мерзімі: 01.09.2026 ж.)

2. 2026-2027 оқу жылына материалдық-техникалық базаны жаңарту мақсатында қажетті лицензиялық бағдарламалық қамтамасыз етулер мен жаңа зертханалар мен кабинеттерді (Медиа студия, Археология зертханасы) және «Синхронды аударма» кабинетін толық жабдықтау бойынша бюджеттік өтінімдер қалыптастырылсын және іске асуы бақылауға алынсын. (Жауаптылар: Инфрақұрылымды басқару департаментінің директоры, Ақпараттық технологиялар департаментінің директоры, кафедра меңгерушілері. Мерзімі: 30.06.2026 ж.)

3. Университеттің 2029 жылға дейінгі даму бағдарламасына сәйкес, кафедраларда жүзеге асырылып жатқан қос дипломды бағдарламаларға талдау жүргізіліп, олардың санын арттыру мүмкіндігі қарастырылсын, сондай-ақ халықаралық серіктес жоғары оқу орындарымен бакалавриат және магистратура деңгейінде жаңа қос дипломды бағдарламалар ашу жұмыстары жүргізілсін. (Жауаптылар: Халықаралық ынтымақтастық орталығының басшысы, Академиялық мәселелер жөніндегі департамент директоры, кафедра меңгерушілері. Мерзімі: 25.08.2026 ж.)

4. Еңбек нарығының сұранысын ескере отырып, 2027 жылдан бастап «Сәулет-құрылыс» бағыты бойынша магистратура бағдарламасын және тәжірибелі менеджерлерге арналған DBA (Doctor of Business Administration) бағдарламасын ашу үшін тиісті лицензия алу қамтамасыз етілсін және соған қажетті құжаттамалар мен лицензиялық материалдар әзірленсін (Жауаптылар: Академиялық мәселелер жөніндегі департамент директоры, кафедра меңгерушілері. Мерзімі: 01.12.2026 ж.)

5. Кафедралардың қаржылық тұрақтылығы мен ғылыми-зерттеу әлеуетін арттыру үшін ҚР ҒЖБМ гранттық жобаларына қатысу үлесі арттырылсын. Өнеркәсіптік кәсіпорындармен кемінде 1-2 шаруашылық келісімшарт жасау және құрылыс, геодезия, IT салаларындағы қолданбалы зерттеулерді коммерцияландыру тетіктері іске қосылсын. (Жауаптылар: Ғылыми зерттеулерді ұйымдастыру орталығының басшысы, кафедра меңгерушілері. Мерзімі: 01.10.2026 ж.)

6. Университеттің барлық білім беру бағдарламаларына AI-агенттерді (AI Check, Smart Course, Career AI, Research Center және т.б.) толыққанды енгізу және ПОҚ арасында жасанды интеллект құралдарын қолдану бойынша менторлық, біліктілікті арттыру курстары ұйымдастырылсын. (Жауаптылар: Цифрлық офицер, Ақпараттық технологиялар департаментінің директоры, Академиялық мәселелер жөніндегі департамент директоры. Мерзімі: 01.09.2026 ж.)

7. Оқу процесіне нақты кәсіби кейстерді (кейс-стади) енгізу мақсатында өндірістен тартылатын практик-мамандардың үлесі бекітілген индикаторларға дейін жеткізілсін. (Жауаптылар: Академиялық мәселелер жөніндегі департамент директоры, кафедра меңгерушілері. Мерзімі: Тұрақты негізде)

8. Шетелдік оқытушыларды тарту динамикасын сақтай отырып, отандық ПОҚ-тың ағылшын тілін меңгеру деңгейін көтеру үшін тереңдетілген тілдік курстар ұйымдастырылсын. Бакалавриат пен магистратура деңгейлерінде ағылшын тілінде оқытылатын пәндер саны кезең-кезеңімен арттырылсын. (Жауаптылар: Кафедра меңгерушілері, Халықаралық ынтымақтастық орталығының басшысы, Академиялық мәселелер жөніндегі департамент директоры Мерзімі: 01.09.2026 ж.)

9. Екі мектептегі білім беру бағдарламалары, соның ішінде Аударма ісі ББ бойынша академиялық ұтқырлық жүзеге асырылсын (Жауаптылар: Кафедра меңгерушілері, Академиялық мәселелер жөніндегі департамент директоры Мерзімі: 20.12.2026 ж.)

Осы қаулының орындалуын қадағалау Басқарма мүшесі – академиялық мәселелер жөніндегі проректор Дәрібаев Бейімбет Серікұлына жүктелсін.

